A tiafschwarze Seel

(tune: Black Velvet Band)

	1
	I denk mit Schrecken an Schwechat

Durten hab i mei Unschuld verlurn

Zerscht hab i nur gsungen und tschechert

Und dann bin i eibraten wurn

Von an Schmuckstück wia r ausn Pfandl

Auf Hochglanz poliert rund ums Gstell

In die Haar a tiafschwarzes Bandl

Und drinnan a tiafschwarze Seel



	2
	Vom Rest hab i nur mehr an Schimmer

I war scho a bissl im Öl

Nur irgendwann war i am Zimmer

Mit der Schnalln mit der tiafschwarzen Seel

An Schmuckstück ...



	3
	I schlag d Augen auf nach a paar Stunden

Von Hochglanz und Maadl ka Spur

Sie is längst mit mein Gerstl verschwunden

Und mit meiner goldanen Uhr

Des Schmuckstück ...



	4
	Und wia r i dann endgültig aufwach

Redt die Wirtin von Zechprellerei

Und bevur i mi no ausn Staub mach

Kassiert mi scho die Kiberei

Wegn an Schmuckstück ...



	5
	Des Gerstl is furt mitn Schmuckstück

Worauf i halt ins Häfen marschier

Wann i heut an die Zeit damals zruck blick

Dann siech i s ganz deutlich vur mir

Des Schmuckstück ...



	6
	Kumm i heut wieder aamal nach Schwechat

Denk i glei an die ausgschaamten Tricks

Und dann wird vielleicht net so viel tschechert

Und drüber hinaus tuat si nix

Kaa Schmuckstück ...


